
shrI rudrANI stotram

ஶ்ரீருத்³ராணீஸ்தோத்ரம் அத²வா
ஶ்ரீருத்³ரஶக்திலாகிநீஸ்தோத்ரம்

Document Information

Text title : rudrANIstotram

File name : rudrANIstotram.itx

Category : devii, ShaTchakrashakti, devI, yoginI

Location : doc_devii

Transliterated by : Muktabodha.org

Proofread by : Muktabodha.org, PSA Easwaran

Description-comments : Rudrayamalatantra paTala 46

Acknowledge-Permission: Muktabodha.org

Latest update : January 7, 2017

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

November 22, 2022

sanskritdocuments.org



shrI rudrANI stotram

ஶ்ரீருத்³ராணீஸ்தோத்ரம் அத²வா
ஶ்ரீருத்³ரஶக்திலாகிநீஸ்தோத்ரம்

ஆநந்த³பை⁴ரவீ உவாச
ஶ‍்ரு’ணு பை⁴ரவ வக்ஷ்யாமி ருத்³ராணீஸ்தோத்ரமுத்தமம் ।
ஶ்ருத்த்வா படி²த்த்வா தே³வேஶ தா⁴ரயித்த்வா ஸ்வதே³ஹகே ॥ 1॥
மஹாஸித்³தோ⁴ ப⁴வேதே³வ மஹாகாலவஶோ ப⁴வேத் ।
த்ரைலோக்யரக்ஷணார்தா²ய ப்³ரஹ்மணா விஷ்ணுநா ததா² ॥ 2॥
ருத்³ரயுக்தாம் மஹாரௌத்³ரீம் ஸ்துத்த்வா ஸர்வஜயோ ப⁴வேத் ।
தச்ச்²ருத்த்வா முநய:ஸர்வே யோகி³நோ யோக³த³ர்ஶகா: ॥ 3॥
ஸர்வே தே³வா:ஸர்வலோகாதி⁴பா:ஸ்யு: ப்ராணரக்ஷகா: ।
ஏதத்ஸ்தவநமாத்ரேண ப்³ரஹ்மா ப்³ரஹ்மத்வமாப்நுயாத் ॥ 4॥
விஷ்ணுர்விஷ்ணுத்வமாப்நோதி தே³வத்வம் ஸர்வதே³வதா: ।
இதா³நீம் ஶ‍்ரு’ணு தத்ஸ்தோத்ரமஷ்டாங்க³யோக³ஸாத⁴நம் ॥ 5॥
ஏதத்ஸ்தவநபாடே²ந சாஷ்டாங்க³குலதே³வதா: ।
வஶீபூ⁴தா: ப்ரப⁴வந்தி ஸப்தஸ்வர்க³ஸ்த²தே³வதா: ॥ 6॥
அஸ்ய மஹாருத்³ரஶக்திஸ்தோத்ரஸ்ய மஹாகாலபை⁴ரவரு’ஷிரநுஷ்டுப்ச²ந்த:³ ।
ஶ்ரீமச்²ரீரூபிணீ தே³வதா । வாம் பீ³ஜம் த்³ராம் ஶக்தி:ஸமௌம் ஸ்பே²ம் கீலகம் ।
மஹோக்³ராதி³ தே³வதா ஸர்வாபீ⁴ஷ்டஸித்³த்⁴யர்தே² ஜபே விநியோக:³ ॥
மஹாரௌத்³ரீ ருத்³ராருணாரவரவக்ரோத⁴நிகரா
விகாரா த⁴ர்மாணாம் ஹரது விஷயம் தே³ஹி பரமம் ।

விவேகம் ஸத்புத்ரம் த்வமபி ஜக³தாமாதி³புருஷம்
விபா⁴கோடிக்³ராமஸ்க²லநநிசலா லோசநசலா ॥ 7॥

த்வமேகா த்ரைலோக்யம் வ்யவஸி ஸததம் மே ஶுப⁴ப⁴வா
அநந்தா ஸா சாதீந்த்³ரியக³ணகலா நாக³வஸநா ।

ஶ்ரியம் தா³தும் நித்யம் ஸமுத³யதி ரஶ்மிஸ்தவ ஶிவே
ஶிவாஹ்லாதா³நந்தா³ ஜடி³தமநமந்தா³குரு முதா³ ॥ 8॥

மஹாலோப⁴ம் பாபம் ஹர ஹர ஹரே ஹீரகநிபே⁴
விஷாநந்தோ³த்³கா⁴தா மம தநு விஷம் வேஶவஶிநி ।

ஸுதா⁴நந்த³ம் தே³ஹிக்ஷயமபி ஹர க்ரோத⁴மதுலம்
மத³ம் காமம் மோஹம் குலஜநநி தி³வ்யம் விதர தத் ॥ 9॥

தபஸ்யாஸத்³பா⁴வம் த்வமபி ச த³தா³ஸீஹ யதி³ வா
ப்ரதீ³ப்தா ஸத்³வ்யாப்தா ப⁴வதி தவ தா³நே மம மந: ।

ப்ரபு²ல்லாதிஶ்ரீதே³ ஜய மம ந ப⁴க்திம் நிஜஶுபா⁴ம்
ஸமீடே³ த்வாமேகாம் பு⁴வநஜநரக்ஷாம் குரு ஸதா³ ॥ 10॥

விசார்ய ஸ்வே தந்த்ரே ரசயஸி ஸுக²ம் நித்யமிலிதம்
மஹாக²ட்³க³ப்ரக்²யா த்ரிபு⁴வநகரா ருத்³ரத³யிதா ।

ஸுராணாம் ஸம்ரக்ஷாம் யதி³குரு முதா³ பீட²நிகரே
மணித்³வீபே தேஜோமயி ஹி மணிபூரேऽமலபத³ம் ॥ 11॥

மஹாக்ஷேத்ரே யுத்³தோ⁴த்ஸவப⁴யஹரா த்வம் குலகலா
கிராதீ ஸர்வாணீ மம குலக³தம் பாலய லயே ।

லயஜ்ஞாநாநந்த³ம் ரசய ஹ்ரு’த³யே யோக³ஜநநி
யதீநாம் ரக்ஷாயை குலயுவதி வித்³யே உத³யதி ॥ 12॥

ப்ரதிஷ்டா² கீர்திஸ்தே த்வமவதரஸி த்ராஸி திமிரா-
ந்ந ஜாநே த்வத்தத்த்வம் தருணி மஹிமாநம் ஸுக²மயம் ।
மஹாபாராவாராம்நிதி⁴ப⁴வஜலேஶம் குரு ஜயம்
ஹிரண்யாஹ்லாத³ஸ்தா² த்வமபி கருணாஸாக³ரமயீ ॥ 13॥

விதா⁴தாரம் விஷ்ணும் ஸுரவரணவந்தீ³ந் பரஜநாந்
ப்ரபாஸி த்வம் ஸித்³தா⁴ ஸுக²பு⁴வநப⁴ங்க³க்ஷயகரா ।

கிரந்தீ ஸாநந்தா³ கிரணஶதகோடிம் த்ரிபு⁴வநே
த்வமேகா கல்யாணி கி³ரிஶரமணிம் பாஹி ஸததம் ॥ 14॥

த்வதீ³யம் ஸுகா²ந்தம் ஸமீச்சா²மி ஸத்யம்
விஸர்கே³ந்து³வர்ணாத்மகம் காமநாऽऽக்²யம் ।

க்ரு’பாத்³ரு’ஷ்டிபாதா மந: பாஹி ஶுத்³தா⁴
த்வமேகா பரப்³ரஹ்மரூபேண ஸித்³தா⁴ ॥ 15॥

ஜக³த்தாரிணீ த்வம் ஜக³த்³வ்யாபிநீ த்வம்
ஜக³ஜ்ஜ்வாலரூபா ஜக³த்³த⁴ர்மரூபா ।

அநைகாந்திகத்த்வாத்த்வமாநந்த³ரூபா
த்வமேகா பரப்³ரஹ்மரூபேண ஸித்³தா⁴ ॥ 16॥

விதா⁴நம் ஜநாநாம் குரு த்வம் த்வமீஶா
க்ஷபாக்ஷாமசித்தா ப்ரியாநந்த³தா³த்ரீ ।

த்வமாஜ்ஞாம்பு³ஜஸ்தா² த்வமார்யா கு³ரூணாம்
த்வமேகா பரப்³ரஹ்மரூபேண ஸித்³தா⁴ ॥ 17॥

ப்ரபா⁴மண்ட³லஸ்தா²ஸ்தி²தித்யாக³ஸம்ஸ்தா²
ஸ்த²லாம்போ⁴ஜமாலா த்வமாலக்³நகண்டா² ।

ஶிவஶ்யாமவர்ணா மஹாபிங்க³லார்ணா
த்வமேகா பரப்³ரஹ்மரூபேண ஸித்³தா⁴ ॥ 18॥

சதுர்த²ஶ்ருதிஸ்தா² சலச்சந்த்³ரஸம்ஸ்தா²
மஹாவேத³பா⁴ஷா த்வமேகா ஜக³த்யாம் ।

மஹாப⁴க்திபா⁴வாஶ்ரிதம் மாம் ப்ரஸித்³தே⁴
த்வமேகா பரப்³ரஹ்மரூபேண ஸித்³தா⁴ ॥ 19॥

ஜக³த்³தா⁴மசேஷ்டே ஜக³த்³பு³த்³தி⁴நிஷ்டே²

ஜக³த்³யௌவநஸ்தா² ஜக³த்³பா⁴வஸம்ஸ்தா² ।
ஸமாவர்த்தமத்⁴யே மஹாகூ⁴ர்ணிதம் மாம்

த்வமேகா பரப்³ரஹ்மரூபேண ஸித்³தா⁴ ॥ 20॥
மஹா ஸ்ரு’ஷ்டிஸம்ஹாரகாலக்ரமஸ்தா²
மஹாமாம்ஸப⁴க்ஷா ஸதா³நந்த³ரூபா ।

மஹாஶாக்யமௌநீந்த்³ரபூஜ்யே ஸுரேஜ்யே
த்வமேகா பரப்³ரஹ்மரூபேண ஸித்³தா⁴ ॥ 21॥

சது:ஷஷ்டிதந்த்ரார்ணவாஹ்லாத³கத்வா-
ந்மஹாபௌ⁴திகத்வாந்மஹாஸித்³தி⁴வித்³யா ।

ச²லச்சி²ந்நதே³ஹா ச²லாநந்நஸம்ஜ்ஞா
த்வமேகா பரப்³ரஹ்மரூபேண ஸித்³தா⁴ ॥ 22॥

ஶிவத்வம் மஹத்த்வம் ஸமத்வாமலத்வா-

த³நைகாந்திகத்வம் த³தா³ஸி த்வமாத்³யா ।
ஸுதா⁴ஸாக³ரஸ்தா² மஹாமோஹநஸ்தா² ।

த்வமேகா பரப்³ரஹ்மரூபேண ஸித்³தா⁴ ॥ 23॥
மஹாஸிம்ஹப்ரு’ஷ்டே² பதா³ம்போ⁴ஜலக்ஷ்மீ-
ர்மம ஶ்ரீஶிரோமண்ட³லஸ்த²ம் ப்ரபாது ।

ப⁴வாநந்த³ஸந்தாநகல்பேऽவ தே³ஹம்
த்வமேகா பரப்³ரஹ்மரூபேண ஸித்³தா⁴ ॥ 24॥

ஸ்தி²ரா ஸா மஹாவித்³யுதா³காரஹாரா
மஹாசஞ்சலா சாசலா ஜ்ஞாநஜந்யா ।

ஸதா³ பா⁴வநத்வாத்ஸதா³ ஜ்ஞாபநஸ்தா²
த்வமேகா பரப்³ரஹ்மரூபேண ஸித்³தா⁴ ॥ 25॥

குலாநந்த³மோஹா மஹாகௌலகந்யா
குலக்ஷேத்ரரக்ஷா குலச்ச²த்ரகாரா ।

மஹாசஞ்சலத்வாந்மஹாவாயுகூ⁴ர்ணா
த்வமேகா பரப்³ரஹ்மரூபேண ஸித்³தா⁴ ॥ 26॥

சிரஞ்ஜீவிநீ பா⁴மிநீ பூ⁴மிபீ³ஜா
ப⁴யாபா⁴வஹந்த்ரீ ஶரத்கோடிசந்த்³ரா ।

விபூ⁴திர்ப⁴யாஹாரகர்த்ரீ ப்ரக்ரு’ஷ்டா
த்வமேகா பரப்³ரஹ்மரூபேண ஸித்³தா⁴ ॥ 27॥

மஹாவீரபா⁴வாஶ்ரயா பா⁴வரூபா
விஶேஷாவிஶேஷே மஹாஶைவவீரா ।

விஸர்கா³பவர்கா³ஶ்ரயார்ணோஜ்ஜ்வலத்த்வாத்
த்வமேகா பரப்³ரஹ்மரூபேண ஸித்³தா⁴ ॥ 28॥

மஹாபஞ்சமத்வாந்மஹாமோத³கத்வாத்
மஹாகௌலிகாத்வாத³ஸஞ்சாரணத்வாத் ।

குலப்ரேமபா⁴வக்ரியாநிஶ்சலத்வாத்
த்வமேகா பரப்³ரஹ்மரூபேண ஸித்³தா⁴ ॥ 29॥

வஸோ:ஸித்³தி⁴தா³த்ரீ ஶிவாநந்த³கர்த்ரீ
மஹாமைது²நாநந்த³ஸம்பே⁴த³நத்வாத் ।

ஸுகா²ஶ்வாஸதத்த்வாத்தப: ப்ராணரக்ஷா

த்வமேகா பரப்³ரஹ்மரூபேண ஸித்³தா⁴ ॥ 30॥
க³லத்ப்ரேமபா⁴வா குலஜ்ஞாநதத்த்வாத்

ப்ரியா ஶ்ரீக்ரு’பாத்வம் ப⁴வாதா⁴ரமூர்தி: ।
மஹைஶ்வர்யஹேதோர்மஹாராஜகந்யா

த்வமேகா பரப்³ரஹ்மரூபேண ஸித்³தா⁴ ॥ 31॥
மஹாமோக்ஷவித்³யா மஹாநிர்மலத்வாத்

ப்ரபா⁴பஞ்சசூட³ஸ்ய ஸித்³தி⁴ப்ரியா ச ।
மஹாநாத³பி³ந்து³ப்ரயாஸாபி⁴ராமா

த்வமேகா பரப்³ரஹ்மரூபேண ஸித்³தா⁴ ॥ 32॥
மஹாவித்³ருமாகாரவர்ணாபி⁴ராமா

குலாஹ்லாத³ஸூத்ராதி³ஸம்ஸாத⁴நத்வாத் ।
மஹத்³ராஜ்யவித்³யாத⁴நா ஸங்க⁴டத்வாத்

த்வமேகா பரப்³ரஹ்மரூபேண ஸித்³தா⁴ ॥ 33॥
தவாங்க்⁴ரித்³வயாம்போ⁴ஜபூஜாஸுக²த்வா-
ந்மஹாகாலரூபா ஸ்வயம் ஸர்வவித்³யா ।

விகாராதி³ஸம்ப³ந்த⁴விஶேஷணத்வாத்
த்வமேகா பரப்³ரஹ்மரூபேண ஸித்³தா⁴ ॥ 34॥

ஶிவத்வம் ஶுப⁴த்வம் மஹாஶைலகந்யே
ப்ரியத்வம் பரத்வம் மஹாபாவநத்வம் ।

ஸமாதே⁴ஹி தத்த்வாத³நைகாந்திகத்வாத்
த்வமேகா பரப்³ரஹ்மரூபேண ஸித்³தா⁴ ॥ 35॥

மஹாசேதநாதே³வநாதோ³ந நத்வாத³-
ஸங்க்²யாமதீநாம் மநோயோக³முக்²யா ।

விரோதா⁴பஹந்த்ரீ ரிபுப்ராணஹந்த்ரீ
த்வமேகா பரப்³ரஹ்மரூபேண ஸித்³தா⁴ ॥ 36॥

சதுர்விம்ஶதிக்ரோத⁴தத்த்வாநுகூலே
வியத்க²ண்ட³சந்த்³ரோஜ்ஜ்வலே கீலகஸ்தே² ।

ஸதா³ மாம் ப்ரபாது ப்ரசண்டா³ர்கவர்ணா
த்வமேகா பரப்³ரஹ்மரூபேண ஸித்³தா⁴ ॥ 37॥

ஶுப⁴ம் காமதே⁴நுஸ்வரூபம் ஸ்வதே³ஹம்
ஸதா³ த³ர்ஶநே ஶ்ரத்³த⁴யா சாருவர்ணா ।

ஹிமாம்ஶுப்ரபா⁴கோடிவர்ணேऽத்வபூர்ணே
த்வமேகா பரப்³ரஹ்மரூபேண ஸித்³தா⁴ ॥ 38॥

மஹாகாமபீ³ஜாந்விதா க²ண்ட³யந்தீ
மஹாதோ³ஷஜாலம் ஶநைராவஹந்தீ ।

ஶிவா ப⁴த்³ரகாலீ ஸ்தி²ராநந்த³மாலா
த்வமேகா பரப்³ரஹ்மரூபேண ஸித்³தா⁴ ॥ 39॥

மஹாகாலகூடாஶிநம் தீக்ஷ்ணநேத்ரம்
ஸதா³ பாஹி ஶம்பு⁴ம் ப⁴யார்த்³ராதிவேலம் ।

ப⁴வாபாலநத்வாத³ஸங்க்²யாநிவாஸா
த்வமேகா பரப்³ரஹ்மரூபேண ஸித்³தா⁴ ॥ 40॥

ஹரந்தீ விஷாட்⁴யம் வஹந்தீ கலாத்³யம்
ரடந்தீ நடந்தீ விஶாலா ப்⁴ரமந்தீ ।

ஶ்ரிய: பாலநீ பாலிகா பா³லிகாத்வாத்
த்வமேகா பரப்³ரஹ்மரூபேண ஸித்³தா⁴ ॥ 41॥

ப⁴வாநந்த³ஹேதோ:ஸதா³ ஶ்ரத்³த⁴யா வா
பதா³ம்போ⁴ஜமத்⁴யே மநோயோக³காலே ।

பராஸங்க்²யதே காமஸங்க்ஷாலநத்வாத்
த்வமேகா பரப்³ரஹ்மரூபேண ஸித்³தா⁴ ॥ 42॥

க்ஷிதிக்ஷோப⁴நாஶாய ஸித்³தா⁴தி³வித்³யா
குலாட்⁴யாகி²லாட்⁴யாநநா ஸூக்ஷ்மமத்⁴யா ।

ப்ரயத்நம் கரோஷிக்ஷயாநந்த³தா³நா
த்வமேகா பரப்³ரஹ்மரூபேண ஸித்³தா⁴ ॥ 43॥

மஹாதை⁴ர்யமாஹ்ரு’த்யஜம் ஜப்யதே யை-
ஸ்தவாத்³யாபி⁴தா⁴நாநி காலிப்ரபா⁴தே ।

ததை³வாபி காலே த³தா³ஸீஹஸித்³தி⁴ம்
த்வமேகா பரப்³ரஹ்மரூபேண ஸித்³தா⁴ ॥ 44॥

சிரம் ஸ்தா²பயந்தீ சிரம் பா⁴ஸயந்தீ
த்வமாக்²யா கு³ரூணாம் குலாநந்த³வித்³யே ।

ஸ்வதா⁴காரதுஷ்டா கலாவஹ்நிஜாயா
த்வமேகா பரப்³ரஹ்மரூபேண ஸித்³தா⁴ ॥ 45॥

ஸுராநந்த³காலே ப²லோத்³பூ⁴தசிந்ஹா
சிதாமத்⁴யதே³ஶே மஹாஸித்³தி⁴தா³த்ரீ ।

த்ரிபி⁴ந்நா விபி⁴ந்நா மஹாருத்³ரவித்³யே
த்வமேகா பரப்³ரஹ்மரூபேண ஸித்³தா⁴ ॥ 46॥

மஹாபூர்வி காத்யாயநி க்ரோத⁴மூலே
விவேகாதி³கம் த⁴ர்மமாதௌ³ த³தா³ஸி ।

த்ரயாணாம் ஸுராணாம் முதா³ ரக்ஷணாய
த்வமேகா பரப்³ரஹ்மரூபேண ஸித்³தா⁴ ॥ 47॥

விஶுத்³த⁴ஸ்பு²டத்த்வாந்மஹாகௌதுகத்வா-
த்தநுத்⁴யாநமோஹாத³நந்தே க்ரு’தத்த்வாத் ।

குலாரக்ஷணாத்மா மஹாலக்ஷணாத்மா
த்வமேகா பரப்³ரஹ்மரூபேண ஸித்³தா⁴ ॥ 48॥

த³ஹந்தீ ரிபூணாம் குலஞ்சாத்மதே³ஶம்
க்ஷணாதே³வ ஸூக்ஷ்மாஸுஸூக்ஷ்மா ஸதீ ஸா ।

மமாநந்த³தே³ஶம் ஸதா³ பாலய ஶ்ரீ
த்த்வமேகா பரப்³ரஹ்மரூபேண ஸித்³தா⁴ ॥ 49॥

சதுர்தா²ஶ்ரமஸ்தா²ஶ்ரமம் பாஹி ருத்³ரே
மஹோக்³ரப்ரதாபே மஹாரௌத்³ரி ப⁴த்³ரே ।

மஹாபாதகாதி³க்ஷயத்வாம்ரு’தத்த்வா-
த்த்வமேகா பரப்³ரஹ்மரூபேண ஸித்³தா⁴ ॥ 50॥

மஹாவாயுரம்யே மஹாஜ்ஞாநக³ம்யே
மஹாமந்த்ரஜாப்யாதி³ஸித்³தி⁴ப்ரஸித்³தே⁴ ।

லயம் தே³ஹி பா³ஹ்யாநிலாகா⁴தநத்வா-
த்த்வமேகா பரப்³ரஹ்மரூபேண ஸித்³தா⁴ ॥ 51॥

ந ஜாநாமி கிம் வாமரோ வாபி விஷ்ணு-

ர்மஹாகௌலிகோ வா ந ஜாநாதி பூஜாம் ।
குலாத்³யாஸநந்தே ஸுரேந்த்³ராதி³பாடே²

த்வமேகா பரப்³ரஹ்மரூபேண ஸித்³தா⁴ ॥ 52॥

மதீ³யம் ப்ரலோப்⁴யம் மஹாப⁴த்³ரகாலி
ப்ரகாஶேந கர்த்தும் ஸமர்தா² ப⁴வ த்வம் ।

பதா³ப்³ஜே ச ஹந்தும் மஹாபாபஸர்கே³
த்வமேகா பரப்³ரஹ்மரூபேண ஸித்³தா⁴ ॥ 53॥

வஹந்தீ கபாலம் ஸ்க²லந்தீமபார்த²ம்
மஹாஹேமமாலா மஹாகாஶயந்தீ ।

ஶிவோ மங்க³ளம் மே து வைஶ்வாநரீஶே
த்வமேகா பரப்³ரஹ்மரூபேண ஸித்³தா⁴ ॥ 54॥

ப்ரசண்டா³ ப்ரஸந்நா ப⁴வக்ஷோப⁴ஹேதோ-
ர்விவாதா³தி³கா⁴தாய ஶாந்தி: ப்ரதுஷ்டி: ।

கியத்காலஸம்ஸ்தா² ப்ரஸந்நாந்தராத்மா
த்வமேகா பரப்³ரஹ்மரூபேண ஸித்³தா⁴ ॥ 55॥

மஹாவாயுபாநா க்ரியாமோக்ஷகாலே
குலஜ்ஞாநதா³நா தி³வாரூபிணீ த்வம் ।

ப்ரபு⁴த்வம் விதே⁴ஹி க்ஷமே காமகர்த்ரீ
த்வமேகா பரப்³ரஹ்மரூபேண ஸித்³தா⁴ ॥ 56॥

யதி³ஶ்ரீவராத்³யே மமாக்²யா ஸஸித்³தி⁴ம்
விதே³ஹீதி சித்தே ஸமாதா⁴ய ப⁴க்த: ।

ஸமாப்நோதி ஶீக்⁴ரம் ஸதா³ ப்ரார்த்²யதே யை:
ஸதா³ பட்²யதே வா முதா³ வாரமேகம் ॥ 57॥

மஹாகாலஶம்போ⁴ மஹாஜ்ஞாநஸித்³த:⁴
ஸதா³ காலவஶ்யே படே²தே³கசித்த: ।

மஹாப⁴க்திபா⁴வம் லபே⁴த்³ வேத³முக்திம்
மஹாதே³வப⁴க்திம் த்ரிகாலேந யோக³ம் ॥ 58॥

மணே: பீட²மத்⁴யே மஹாருத்³ரகாந்தாம்
மஹாலாகிநீம் குண்ட³லீம் பா⁴வயந்தீ ।

மஹாபுண்யலாப⁴ம் ஸ்தவம் ப்³ரஹ்மஸாரம்
மஹாகாந்தலாபா⁴ய புண்யாய ஸித்³த்⁴யை ॥ 59॥

மஹாகாலி ருத்³ராணி ப⁴த்³ராணி க்ரு’ஷ்ணே

ப⁴வாநந்த³மூர்திப்ரகாஶாய குர்யாத் ।
கிலாநந்த³மாக்ரு’த்ய ஸம்பூஜ்யதே யை-
ர்மஹாதே³வி சண்டே³ தவ த்⁴யாநநிஷ்டா² ॥ 60॥

மஹாமோக்ஷபா⁴வம் ஸமாப்நோதி ஶீக்⁴ரம்
மஹாஶுத்³த⁴தா காமஹா காலரூபீ ॥ 61॥

இதி ஶ்ரீருத்³ரயாமலே உத்தரதந்த்ரே மஹாதந்த்ரோத்³தீ³பநே ஸித்³தி⁴மந்த்ரப்ரகரணே
ஷட்சக்ரப்ரகாஶே மணிபூரபே⁴த³நக்ரமே பை⁴ரவீபை⁴ரவஸம்வாதே³
ருத்³ரஶக்திலாகிநீஸ்தோத்ரம் நாம ஷட்சத்த்வாரிம்ஶ: படல: ॥ 46॥

